
 أفجع رسايل يا دهَر / مكتوبه من أم القمَر

 ناعي نعى / بالفاجعه / منها انختم عمُرها

 هالفاقِده / هالصامِده / الله اشعظُم صبرُها

* 

 أوّل حَرُف بالدم نزف / هذه الرساله للنجف

 شيعّني يا رَمز الشرف / حل موعد المنيهّ 

 وفيّت إلك أعظم عهَد / بالأربعه مو بس ولَد 

 احضر إلي واحفرُ لَحد / بيدك في هالمسيهّ 

 

 صوت الأبيهّ يعتلي / وينك أغِثني يا علي 

 يا با الحسن / جار الزمن / بيها اشتعل جمُرها

 هالفاقِده / هالصامِده / الله اشعظُم صبرُها

* 

 هذه رساله اموقعّه / بدموعي يَم المشرعه

چفوفه امقطّعه / وصابه السَهم في عينهللي   

 يا أبا الفضِل أمّك توِن / احضر بلا چف للدفِن

 أدري ترى قلبك يحِن / تدفنّني بالسكينه 

 يالراسه دامي ومنشطُر / وصّل لي نعشي للقبرُ

 تدري العمَد / يحمل شدد / بيه انخسف قمرها

 هالفاقِده / هالصامِده / الله اشعظُم صبرُها

* 



 

زوايا اجنازتي / كتبت رسالة كُربتي  أربع  

 لأولادي مصدر عزّتي / وافوني يالنشامى

 أترجّى نعشي ينرفع / وابهيبه تالي ينوضع 

 وصوت الهلاهل ينسِمع / هذه أعز علامه 

 

 كل أمُ لابنها ترتجي / عند الدفِن يمَها يجي

 كل زاويه / للغاليهّ / چف حاني تنتظرها

 هالفاقِده / هالصامِده / الله اشعظُم صبرُها

 

* 

 عندي رساله امأمّله / قبر الذبيح ابكربله 

 أتمنىّ والله توصله / ولو ما إجه أعذره

 أدري انطحن منهّ العظُم / وابلايا راس أمسى الجسِم 

 ممنونه وآنه ايعِدني أمُ / عشت العمُر أنصُره

 

 مَحّد إجا له وكفنّه / وليهّ يجي ذاك المُنى 

 ظل منجِدل / وابلا غسِل / جثهّ انقطع نحرها

 هالفاقِده / هالصامِده / الله اشعظُم صبرُها

* 

 



 آخر رساله ابهالعمُر / كانت باسم أم الخدُر

 يا ريت أنا اوياها ابقبرُ / تحضن ثرانا طيبه

صحَنواللي يِجي ابنوح وشجَن / ينظر منارات و   

 ولو مخفي قبر أم الحسن / يتعنىّ للنجيبه 

 

 يقصدنا وايهِل الدمِع / وينحب على كسر الضِلع

 هالعالِمه / يم فاطمه / تالي انعرف قدرها

 هالفاقِده / هالصامِده / الله اشعظُم صبرُها

 

* 


